
Praise of Devi by Vedas

வேத³க்ரு’த தே³வீஸ்துதி:

நமோ தே³வி மஹாமாயே விஶ்வோத்பத்திகரே ஶிவே ।
நிர்கு³ணே ஸர்வபூ⁴தேஶி மாத: ஶங்கரகாமதே³॥ 1॥
த்வம் பூ⁴மி:ஸர்வ பூ⁴தாநாம் ப்ராண: ப்ராணவதாம் ததா² ।
தீ: ⁴ ஶ்ரீ காந்தி:க்ஷமா ஶாந்தி: ஶ்ரத்³தா⁴ மேதா⁴ த்⁴ரு’தி:ஸ்ம்ரு’தி:॥ 2॥
த்வமுத்³கீ³தே²ऽர்த⁴மாத்ராஸி கா³யத்ரீ வ்யாஹ்ரு’திஸ்ததா² ।
ஜயா ச விஜயா தா⁴த்ரீ லஜ்ஜா கீர்தி:ஸ்ப்ரு’ஹா த³யா ॥ 3॥
த்வாம் ஸம்ஸ்துமோऽம்ப³ பு⁴வநத்ரயஸம்விதா⁴ந

த³க்ஷாம் த³யாரஸயுதாம் ஜநநீம் ஜநாநாம் ।
வித்³யாம் ஶிவாம் ஸகலலோகஹிதாம் வரேண்யாம்

வாக்³பீ³ஜவாஸநிபுணாம் ப⁴வநாஶகர்தீம் ॥ 4॥
ப்³ரஹ்மா ஹர: ஶௌரிஸஹஸ்ரநேத்ர

வாக்³வாஹ்நி ஸூர்யா பு⁴வநாதி⁴நாதா:² ।
தே த்வத்க்ரு’தா:ஸந்தி ததோ ந முக்²யா

மாதா யதஸ்த்வம் ஸ்தி²ரஜங்க³மாநாம் ॥ 5॥
ஸகலபு⁴வநமேதத் கர்துகாமா யதா³ த்வம்

ஸ்ரு’ஜஸி ஜநநி தே³வாந் விஷ்ணுருத்³ராஜமுக்²யாந் ।
ஸ்தி²திலயஜநநம் தை: காரயஸ்யேகரூபா

ந க²லு தவ கத²ஞ்சித்³தே³வி ஸம்ஸாரலேஶ:॥ 6॥
ந தே ரூபம் வேத்தும் ஸகலபு⁴வநே கோऽபி நிபுணோ

ந நாம்நாம் ஸங்க்²யாம் தே கதி²துமிஹ யோக்³யோऽஸ்தி புருஷ: ।
யத³ல்பம் கீலாலம் கலயிதுமஶக்த:ஸ து நர:
கத²ம் பாராவாராகலநசதுர:ஸ்யாத்³ரு’தமதி:॥ 7॥

இதி வேத³க்ரு’த தே³வீஸ்துதி:ஸமாப்தா ।
தே³வீபா⁴க³வதபுராணே ப்ரத²ம ஸ்கந்தே⁴ அத்⁴யாய 5

